
ᑐᓴᐅᒪᐅᑎᓂᕐᒥᒃ ᐱᑦᔪᔨᕕᒃ ᑕᐅᑐᐊᖓᖕᖏᒪᕆᑉᐳᖅ ᕿᓂᕐᓂᒥᒍᑦ ᐱᐅᓯᒋᐊᕈᑎᑦᓴᓂᒃ ᖃᐅᑕᒫᑦ ᐸᕐᓇᑕᐅᒍᑎᖏᓐᓄᑦ ᐊᒻᒪᓗ 
ᑲᔪᓯᑎᑕᐅᒍᑎᖏᓐᓄᑦ ᑐᓴᐅᒪᐅᑎᒍᑏᑦ ᐊᑦᑐᐊᔪᑦ ᓱᓇᑐᐃᓐᓇᒪᕆᐊᓗᓐᓄᑦ KRG-ᑯᑦ ᐊᐅᓚᑕᖏᓐᓄᑦ. ᐊᑑᑎᒻᒪᕆᖓ ᐃᓕᖓᔪᖅ 
ᑐᑭᒧᐊᑦᑎᓯᓂᕐᒧᑦ ᓄᐃᑲᑦᑕᓂᖏᓐᓂᒃ ᐊᒻᒪᓗ ᐱᐅᓂᖏᓐᓂᒃ ᖃᐅᔨᒪᔭᑦᓭᑦ ᐃᕐᐸᑎᑕᐅᔪᑦ KRG-ᑯᓂᒃ ᑕᒪᖏᑎᒍᑦ ᑎᒥᐅᑉ 
ᐃᓗᐊᒍᑦ ᐊᒻᒪᓗ ᓯᓚᑖᒍᑦ.  ᐃᑲᔪᓲᖅ ᐋᕐᕿᓱᐃᓂᒃᑯᑦ ᐃᓄᓕᒫᓂᒃ ᑲᒪᒍᑎᓂᒃ ᐊᒻᒪᓗ ᖃᓄᐃᓘᖃᑎᒌᒍᑎᓂᒃ ᓄᓇᖁᑎᐅᑉ 
ᐃᓗᐊᓂ ᐊᒻᒪᓗ ᐃᓱᐊᖁᑕᐅᓲᖑᑦᓱᓂ ᑐᓴᕋᑦᓴᓂᐊᕐᑏᑦ ᑲᒪᓂᖏᑎᒍᑦ ᓱᓇᑐᐃᓐᓇᒪᕆᓐᓂᒃ KRG-ᑯᑦ ᐱᓇᓱᑦᑕᖏᓐᓂᒃ, 
ᐱᑦᔪᔨᒍᑎᖏᓐᓂᓗ ᐊᒻᒪᓗ ᐱᓂᐊᕈᑎᖏᓐᓂᒃ. ᖃᕆᑕᐅᔭᓄᑦ ᐱᑐᑦᓯᒪᕕᒻᒥᒃ ᑐᑭᒧᐊᑦᑎᓯᔨᐅᒻᒥᔪᖅ ᐊᐅᓚᑦᓯᔨᐅᑦᓱᓂᓗ 
ᐃᓅᖃᑎᒌᑦ ᑐᓴᕈᑎᖏᑎᒍᑦ ᖃᓄᐃᓘᕈᑎᓂᒃ. ᓱᕐᖁᐃᑎᐅᒻᒥᔪᖅ ᑎᒥᐅᑉ ᐃᓗᐊᒍᑦ ᑐᓴᐅᒪᐅᑎᓂᕐᒥᒃ ᐱᑦᔪᔨᔪᖃᕐᓂᖓᓂᒃ 
KRG-ᑯᓂ, ᑐᑭᒧᐊᑦᑎᓯᒻᒥᓱᓂ ᐅᖃᕕᒎᕐᑎᓯᒍᑎᓂᒃ ᐊᒻᒪᓗ ᐊᓪᓚᓯᒪᔪᓂᒃ ᑐᑦᓯᕋᐅᑎᓂᒃ. 
 
1. ᐊᐅᓚᑦᓯᓂᖅ 

• ᑐᓴᐅᒪᐅᑎᓂᒃ ᓯᕗᓂᓕᐅᕐᓯᒪᓂᖅ: ᐱᓇᓱᐊᕐᓂᖅ ᑲᔪᓯᑎᑦᓯᕙᓪᓕᐊᓂᕐᒥᒃ ᑫᒥᑕᐅᖁᔭᐅᓯᒪᔪᑦ ᐱᒻᒪᕆᐅᓂᖏᓐᓂᒃ 
ᐅᖃᕐᑕᐅᓯᒪᔪᓂᒃ ᓯᕗᓂᖃᕈᑎᒥ ᐋᕐᕿᑕᐅᓯᒪᔪᒥ 2018-ᒥ ᕿᒥᕐᕈᒍᑎᓄᑦ KRG-ᑯᑦ ᑐᓴᐅᒪᑎᑦᓯᓂᒃᑯᑦ 
ᑭᖕᖒᒪᓇᕐᑐᖁᑎᖏᓐᓂᒃ. ᑖᓐᓇ ᐊᕐᕌᒍᐃᑦ-ᐱᖓᓱᑦ ᐃᓗᐊᓂ ᓯᕗᓂᓕᐅᕐᓯᒪᒍᑎ, ᐱᒋᐊᕐᑎᑕᐅᓚᐅᔪᔪᖅ 2019-
ᒥ, ᐃᓚᓕᒃ: ᖃᕆᑕᐅᔭᓄᑦ ᐅᒃᑯᐃᕕᒻᒥᒃ ᐱᕙᓪᓕᐊᑎᑦᓯᓂᕐᒥᒃ, ᖃᓄᐃᓘᖃᑎᖃᕐᓂᒥᒃ ᐅᑭᐅᕐᑕᑐᒥ ᓄᓇᓕᓐᓂᒃ 
ᐱᕙᓪᓕᕆᐊᕆᓂᖅ, ᓱᑲᓯᐅᒥᑎᑦᓯᓂᖅ ᐅᖃᕕᒎᓕᕐᑎᓯᓂᒃᑯᑦ ᐱᑦᔪᔨᓂᕐᒥᒃ ᐊᒻᒪᓗ ᐊᒥᓱᐃᓕᑎᑦᓯᓂᖅ ᑐᓴᐅᒪᒍᑎᑦᓭᑦ 
ᓴᓇᕐᕈᑎᖏᓐᓂᒃ ᐊᒻᒪᓗ ᐱᑦᔪᔨᒍᑎᖏᓐᓂᒃ ᓯᐊᕈᒋᐊᖑᓕᕐᐸᑦ ᐱᓇᓱᑦᑎᑖᕈᑎᒋᓛᕐᓗᒋᑦ ᐱᔪᒪᔭᐅᓂᕐᒥᒃ 
ᓂᐳᕐᑎᓯᔪᓂᒃ; 

• ᐱᓇᓱᑦᑏᑦ: ᑖᓐᓇ ᐱᑦᔪᔨᕕᒃ ᐃᓐᓄᐃᓯᒪᔪᖅ ᐊᑕᐅᓯᕐᒥᒃ ᐃᓂᒥᒃ ᒪᕐᕉᒃ ᑐᓴᐅᒪᒍᑎᓂᒃ ᑲᒪᔩᒃ ᐃᓂᖏᑦᑕ 
ᐁᑉᐸᖓᓂᒃ ᐊᒻᒪᓗ ᐱᔭᕇᒋᐊᕕᓕᕐᓱᓂ ᐱᓇᓱᑦᑎᑖᕐᓂᒥᒃ ᐃᓗᐃᑦᑐᒧᑦ ᐃᓂᒧᑦ ᐳᕐᑐᓂᕐᓴᒧᑦ ᐅᖃᕕᒎᓕᕐᑎᓯᔨᒧᑦ. 

• ᖃᕆᑕᐅᔦᑦ ᐅᒃᑯᐃᕕᖏᓐᓂᒃ ᐊᑕᐅᓯᐅᓕᑎᑦᓯᓂᖅ: ᐃᓄᓕᒫᓂᒃ ᐱᔪᒪᐅᑎ ᐊᑭᑭᓐᓂᐹᒥᒃ ᓄᐃᑦᓯᓚᐅᔪᖕᖏᑐᖅ 
ᐱᔪᓪᓗᐊᒥᒃ ᐊᑭᑦᓴᓕᐅᕐᑎᒥᒃ. ᑕᒪᓐᓇ ᐱᓇᓱᐊᑦᓴᖅ ᕿᒥᕐᕈᒍᐅᔪᖅ ᕿᓂᕈᑕᐅᑦᓱᓂ ᐊᓯᐊᒍᑦ ᐋᕐᕿᕈᑎᑦᓴᒥᒃ 
ᐱᒍᑕᐅᓚᖓᔪᒥᒃ ᑌᒃᑯᓂᖓᑦᓭᓇᖅ ᑐᕌᕐᑕᐅᖁᓇᕐᑐᓂᒃ ᐅᖃᕐᑕᐅᓯᒪᔪᓂᒃ ᓯᕗᓪᓕᒥᒃ ᐊᑭᑭᓐᓂᓯᐅᕐᑕᐅᒍᑎᖓᓂ. 

• ᖃᕆᑕᐅᔭᓄᑦ ᐅᒃᑯᐃᕕᒻᒥᒃ ᐱᕙᓪᓕᐊᑎᑦᓯᓂᖅ: ᐱᐅᓗᖁᑏᑦ ᓄᑖᑦ ᐋᕐᕿᑕᐅᓚᐅᔪᔪᑦ ᐃᓚᖃᕐᓱᑎᒃ ᐊᑐᕐᑎᒧᑦ-
ᐃᓱᐊᕐᓂᓴᒥᒃ ᐱᓇᓱᒐᕐᓯᐅᕕᒻᒥᒃ. KRG-ᑯᑦ ᖃᕆᑕᐅᔭᓄᑦ ᐅᒃᑯᐃᕕᖓ ᐱᒻᒪᕆᖕᖑᓯᒪᕗᖅ 
ᐊᓂᐊᑎᕆᐅᑕᐅᓂᕐᒥᒍᑦ ᐱᓇᓱᒐᕐᓯᐅᑐᓄᑦ ᕿᓂᕐᓂᐊᒪᑕ ᐱᓇᓱᒐᕐᓂᒃ ᐱᔭᑦᓴᕈᕐᓯᒪᔪᓂᒃ ᓄᑖᒥᒃ 
ᒪᓂᑎᕆᐅᑎᖃᓕᕐᑎᓗᒋᑦ ᐃᓕᖓᔪᒥᒃ ᑎᒥᐅᑉ ᐃᓗᐊᓂ ᓯᓚᑖᓂᓗ ᐱᓇᓱᒉᑦ ᒪᑉᐱᒐᖏᓐᓄᑦ ᑖᒃᑯᓇᓂ ᐊᑐᕐᑏᑦ 
ᐱᓇᓱᒐᕐᒥᒃ ᕿᓂᕈᑎᒥᓂᒃ ᑐᑭᒧᐊᑦᑎᓯᒍᓐᓇᓯᑎᓪᓗᒋᑦ ᑭᓪᓕᖃᕐᑎᓯᒍᓐᓇᓱᑎᒃ ᕿᓂᕈᑎᒥᓂᒃ ᓄᓇᓕᒻᒧᐃᓇᖅ 
ᐅᕝᕙᓗᓘᓐᓃᑦ ᑎᒥᐅᔪᐃᑦ ᐃᒻᒥᒎᕐᑎᕋᓕᓪᓗᒋᑦ.   

• ᑖᓐᓇ ᐱᑦᔪᔨᕕᒃ ᐱᕙᓪᓕᐊᓯᒪᓕᕐᑐᖅ ᓄᑖᒥᒃ ᑐᓴᐅᒪᐅᑎᓂᒃ ᓴᓇᕐᕈᑎᒥᒃ ᐅᖃᕐᑕᐅᓲᒥᒃ ᖃᕆᑕᐅᔭᒃᑯᑦ 
ᐊᓪᓚᓕᔮᕈᑎᒥᒃ ᓄᐃᕋᑕᓛᕐᓱᑐᒥᒃ ᐃᓘᓐᓇᖏᓐᓂ 14-ᓂ ᓄᓇᓕᓐᓂ. ᑕᒪᓐᓇ ᐱᓇᓱᐊᑦᓴᖅ ᐊᑦᑐᐊᔪᖅ 
ᐃᓕᐅᕐᙯᓂᕐᒧᑦ TV-ᑯᑦ ᑕᑯᓐᓇᕈᑎᓂᒃ ᒥᕝᕕᓂ ᐊᒻᒪᓗ ᓯᐊᕈᒋᐊᖑᓕᕐᐸᑦ ᐃᓱᒪᓇᕐᒥᓱᓂ, ᑯᐊᐸᒃᑯᓂ 
ᓄᐃᑕᑦᓯᒍᑎᒋᓗᒋᑦ ᓄᓇᓕᒻᒧᑦ ᐊᒻᒪᓗ ᓄᓇᓕᓕᒫᓄᑦ ᐃᓕᖓᔪᓂᒃ ᖃᐅᔨᒪᔭᑦᓴᓂᒃ. ᐊᐅᓪᓚᑲᑦᑕᓂᖅ 
ᐱᕕᑭᑦᑑᑎᑕᐅᒻᒪᑦ ᑖᒃᑯᐊ ᐋᕐᕿᓱᕐᑕᐅᓂᖏᑦ ᑭᖑᕙᕐᑎᑕᐅᓯᒪᔪᑦ. ᐱᖓᓱᑦ ᑕᑯᓐᓇᕈᑏᑦ ᐋᕐᕿᑕᐅᓚᖓᔪᑦ ᑰᔾᔪᐊᒥ 
ᓄᐃᑕᑦᓯᒍᑕᐅᓗᑎᒃ ᓱᓇᓐᓂᐊᕈᑕᐅᓛᕐᑐᓂᒃ, ᐱᓇᓱᒐᕐᓂᒃ ᐊᒻᒪᓗ ᖃᐅᔨᒪᔭᑦᓴᓚᑳᓂᒃ ᓄᓇᑦᑕ ᒥᑦᓵᓄᑦ.  

• ᑐᓴᐅᑏᑦ: ᓴᓇᓂᖅ ᐊᒻᒪᖃᑎᒌᒍᑎᓂᒃ ᓄᓇᓖᑦ ᑐᓴᐅᑎᖏᓐᓂ ᓱᓕ ᑯᒻᒪᒋᔭᐅᕗᖅ NV-ᑯᑦ ᐊᔪᐃᓐᓇᕋᓱᐊᕐᓂᖏᓐᓂ 
ᓄᑕᐅᓯᓕᑎᕆᓂᕐᒥᒃ ᑐᓴᕐᑎᓯᒍᑎᒥᓂᒃ ᐊᕐᖁᑎᖃᕐᓱᑎᒃ ᑮᓇᐅᔭᖃᕐᑎᑕᐅᒍᑎᓂᒃ ᒪᑭᕝᕕᒥᒃ ᐃᑲᔪᕐᑕᐅᒍᑎᒋᑦᓱᒍᓗ 
TNI-ᑯᓄᑦ. ᑖᓐᓇ ᐱᑦᔪᔨᕕᒃ ᐊᔪᐃᓐᓇᑐᖅ ᓴᓇᓂᕐᒥᒃ ᓄᓇᓕᓕᒫᓅᓕᖓᔪᒥᒃ ᐃᓄᓕᒫᓂᒃ ᑐᓴᕐᑎᓯᑲᑦᑕᐅᑎᒥᒃ 
ᐅᖃᕈᑕᐅᒍᓐᓇᒥᑎᓪᓗᒍ ᐊᓯᐊᒍᑦ ᖃᐅᔨᒪᔭᑦᓴᓂᒃ ᓄᓇᓯᒪᔪᓄᑦ ᓄᓇᕕᐅᑉ ᐃᓗᐊᓂ. 

2. ᐱᓇᓱᑦᑕᐅᔪᑦ: 

• KRG-ᒥᒃ ᐃᑲᔪᕐᓯᒪᓂᖅ ᐱᖕᖑᐃᓂᒃᑯᑦ, ᐸᕐᓇᓂᒃᑯᑦ ᐊᒻᒪᓗ ᑲᔪᓯᑎᑦᓯᓂᒃᑯᑦ ᑐᓴᐅᒪᑎᑦᓯᒍᑎᓂᒃ 
ᐱᓇᓱᐊᕈᑎᖏᓐᓂᒃ. ᒪᑯᐊ ᐱᓇᓱᐊᑦᓭᑦ ᑕᑯᔭᐅᑦᓯᐊᐸᑕ ᐱᐅᔫᕗᑦ: 

 ᑖᓐᓇ ᐱᑦᔪᔨᕕᒃ ᐱᒋᐊᕐᓯᒪᔪᖅ ᐃᓱᐊᕐᓂᓴᕈᐃᓂᕐᒥᒃ ᐊᒻᒪᓂᕐᒥᒃ ᖃᐅᔨᒪᔭᑦᓴᓄᑦ ᐊᑦᑐᐊᔪᓄᑦ 
ᑲᕙᒫᐱᓐᓂ ᓂᕈᐊᕐᑎᓯᒍᑎᓄᑦ ᐊᑐᕐᓱᓂ KRG-ᑯᑦ ᖃᕆᑕᐅᔭᓄᑦ ᒪᑐᐃᕐᕕᖓᓂᒃ ᑕᒡᒎᓇ ᒪᑉᐱᕕᒃ 
ᓄᐃᑕᑦᓯᔪᖅ ᖃᓄᐃᓕᓂᖏᓐᓂᒃ ᑭᓯᑦᓯᑎᓂᓪᓗ ᐋᕐᕿᓱᕐᑕᐅᓯᒪᒻᒪᑦ ᐱᑎᑦᓯᒍᑕᐅᑦᓱᓂ ᐃᓄᓕᒫᓂᒃ 
ᖃᐅᔨᒪᔭᑦᓴᓂᒃ ᐊᑐᕆᐊᖏᑦ ᐃᓱᐊᕐᑐᓂᒃ, ᓱᑲᑦᑑᓱᑎᒃ ᑎᒍᒋᐊᖏᑦ ᐊᒻᒪᓗ ᑲᒪᒋᐅᑎᒍᑕᐅᒍᓐᓇᑐᓂᒃ. 
ᑕᒪᓐᓇ ᐅᐊᕈᑎᖃᓚᐅᔪᔪᖅ ᓄᐃᑦᓯᓂᕐᒥᒃ ᐊᑐᕆᐊᑭᑦᑐᒥᒃ ᓂᕈᐊᕋᑦᓴᓂᒃ ᐊᑐᓂ ᓄᓇᓕᓐᓂᓈᓭᒍᑎᒥᒃ. 

 ᐱᒋᐊᕐᑎᓯᓚᐅᔪᔪᖅ ᐃᓅᖃᑎᒌᓂ ᒪᑭᑕᐅᑏᑦ ᑕᕐᕿᖓᓂᒃ ᑫᓪᓗᐊᕈᑎᒥᒃ ᐃᓅᖃᑎᒌᑦ 
ᑐᓴᐅᒪᐅᑎᖏᑎᒍᑦ ᓄᐃᑕᒍᑎᑦᑎᓂ ᐃᓚᐅᑎᓪᓗᒍ ᓄᓇᓕᓕᒫᓂ ᐊᒻᒪᓗ ᓄᓇᓕᓐᓂ ᐱᕙᓪᓕᐊᓂᕐᒥᒃ 
ᐱᑦᔪᔨᕕᐅᑉ ᐊᔪᐃᓐᓇᕈᑎᖏᓐᓄᑦ ᑫᓪᓗᐊᓂᒃᑯᑦ ᐊᒻᒪᓗ ᐱᕙᓪᓕᐊᓂᒃᑯᑦ ᓄᓇᓕᓐᓂ ᖃᑭᓴᐅᑎᓂᒃ 
ᐊᒻᒪᓗ ᖃᑭᓴᕐᑎᐅᓂᕐᒥᒃ. ᑐᖓᓕᕇᑦ ᑕᑯᓐᓇᕋᑦᓭᑦ ᓴᓇᔭᐅᓚᐅᔪᔪᑦ ᐃᓚᐅᑎᑦᓯᒍᑕᐅᑦᓱᑎᒃ 
ᖃᑭᓴᕐᑎᓂᒃ ᐊᒻᒪᓗ ᓄᓇᓕᓐᓂ ᓯᕗᓕᕐᑎᓂᒃ ᑕᓯᐅᔭᒥ, ᑲᖏᕐᓱᔪᐊᒥ ᐊᒻᒪᓗ ᖁᐊᕐᑕᒥ.  

 ᐋᕐᕿᓱᐃᔪᖅ ᑕᑯᓐᓇᕋᑦᓴᒥᒃ ᐱᑦᔪᑎᓕᒻᒥᒃ ᐊᑐᕆᐊᕐᑐᒥᒃ ᐃᓕᐅᕐᙯᓂᕐᒥᒃ ᐃᕙᓘᔭᓄᑦ-ᑕᑯᓐᓇᐅᑏᑦ 
ᐊᑦᓱᓈᖓᓂᒃ ᑕᓯᐅᔭᕐᔪᐊᑉ ᓯᓂᖓᑎᒍᑦ. ᑰᕕᑦ-19 ᖃᓂᒻᒪᓴᖓᑕ ᐃᕐᐸᓂᖓ ᐊᕝᕕᐊᓗᑦᓯᓯᒪᔪᖅ 
ᑕᒪᑐᒪ ᑕᕐᓯᕈᑎᒥᒃ ᐊᑑᑎᒍᑕᐅᓂᖓᓂᒃ KRG-ᑯᓄᑦ ᑲᕙᒪᑐᖃᒃᑯᑦ ᐊᒻᒪᓗ ᑯᐯᒃᑯᑦ ᐃᓚᐅᑎᓪᓗᒋᑦ. 
ᐊᑦᔨᐅᖏᑦᑐᒥᒃ ᓇᓪᓕᐅᓂᖃᕈᑕᐅᓂᖓ ᑰᔾᔪᐊᕌᐱᒻᒥ ᐊᑐᓚᖓᓚᐅᔪᔪᖅ ᐅᖓᕐᕙᕆᐊᕐᑕᐅᓯᒪᔪᖅ.  

 ᐃᑲᔪᖏᓐᓇᓚᐅᔪᔪᖅ ᓄᓇᓂᒃ ᐊᒻᒪᓗ ᐊᕙᑎᓂᒃ ᐱᓇᓱᑦᑎᓂᒃ ᓄᑕᐅᓯᓕᕈᓐᓇᑐᓂᒃ ᐱᕙᓪᓕᖁᑎᓂᒃ, 
ᐊᕙᑎᒥᒃ, ᓄᓇᓂᒃ ᐊᒻᒪᓗ ᒥᕐᖑᐃᓯᕐᕕᓂᒃ ᐱᑦᔪᔨᕕᒻᒥ ᐊᑦᑐᐊᑎᓪᓗᒍ ᐊᕙᑎᓕᕆᐅᑎᓂᒃ 
ᑫᓪᓗᐊᕈᑎᖓᓄᑦ ᐊᒻᒪᓗ ᒪᓕᑦᑎᖏᓐᓄᑦ ᐱᓇᓱᐊᑦᓴᓄᑦ ᐆᑦᑑᑎᒋᓗᒋᑦ ᐊᓯᐸᒍᑎᓂᒃ ᐊᐅᓚᑦᓯᓂᐅᑉ 
ᐊᒻᒪᓗ ᓱᒃᑯᓇᕐᑐᑕᓖᑦ ᓯᕐᒦᑦ ᒪᓕᒐᖓᓄᑦ, ᐊᒥᐊᒃᑯᓕᓐᓂᒃ ᐱᕕᓂᕐᓂᒃ ᐊᐅᓚᑦᓯᒍᑏᑦ 
ᐸᕐᓇᓯᒪᐅᑎᖓᓄᑦ ᐊᒻᒪᓗ ᑲᑎᕕᒃ ᓄᓇᓕᓕᒫᓂ ᐃᓂᓪᓚᖓᐅᑎᒻᒪᕇᑦ ᐸᕐᓇᓯᒪᐅᑎᖓᓄᑦ.  

 ᐃᑲᔪᓚᐅᔪᔪᖅ ᓄᓇᓕᓐᓂᒃ ᖃᐅᔨᒪᑎᑦᓯᓂᒃᑯᑦ ᑰᕕᑦ-19 ᓱᕐᕃᒍᑎᖏᓐᓂᒃ ᑲᕙᒫᐱᓐᓂ ᓂᕈᐊᕐᓂᐅᑉ 
ᐱᐅᓯᖓᓂᒃ ᑕᒪᓐᓇ ᐃᓚᖃᕐᑎᓗᒍ ᑌᒣᓚᐅᕐᓯᒪᖕᖏᑐᒥᒃ ᑭᖑᕙᕆᐊᕐᑎᓯᓂᕐᒥᒃ ᓂᕈᐊᕐᓂᒥᒃ 
ᓄᓇᓕᓐᓂ ᑕᓪᓕᒪᓂ. 

 ᐃᑲᔪᓚᐅᔪᔪᖅ ᓄᓇᕕᒻᒥ ᐳᓖᓰᑦ ᐱᑦᔪᔨᔨᖏᓐᓂᒃ ᐱᔭᕇᕐᑎᓱᒋᑦ 2020-ᒥ ᐊᕐᕌᒍᑕᒫᑦ 
ᑐᓴᕐᑎᓯᒍᑎᓂᒃ ᐊᒻᒪᓗ ᐊᑐᓕᕐᑎᓯᑎᓪᓗᒋᑦ ᓄᑖᒥᒃ ᐳᓖᓰᑦ ᑕᕐᓴᖓᓂᒃ, ᓄᐃᑦᓯᒋᐊᑦᓯᐊᑎᓪᓗᒋᑦ   
ᐳᓖᓰᑦ ᑎᓕᔭᐅᒪᒍᑎᖓᓂᒃ ᐊᒻᒪᓗ ᓴᓇᒋᐊᑦᓯᐊᑎᓪᓗᒋᑦ ᖃᕆᑕᐅᔭᓄᑦ ᐅᒃᑯᐃᕕᒻᒥᓂᒃ.  

• KRG-ᑯᑦ (www.krg.ca) ᐊᒻᒪᓗ KRPF-ᑯᑦ (www.krpf.ca) ᖃᕆᑕᐅᔭᓄᑦ ᐅᒃᑯᐃᕕᖏᓐᓂᒃ ᐋᕐᕿᒋᐊᓪᓚᑖᕆᓂᖅ 
ᑲᔪᓯᖏᓐᓇᓕᒫᕐᑐᖅ ᐊᓯᑦᔨᑐᖃᕐᐸᒪᑦ ᓄᑕᐅᓯᓕᑎᕐᓂᖃᕐᓱᓂᓗ ᐅᓪᓗᒥ ᐃᓗᓕᕐᓄᑦ. ᐊᑐᐊᒐᓕᐅᕐᓯᒪᔪᒍᑦ 12-ᓂᒃ ᐊᓪᓚᒍᑎᓂᒃ 
KRG-ᑯᑦ ᒥᑦᓵᓄᑦ ᐊᒻᒪᓗ ᐊᑕᐅᓯᕐᒥᒃ NPS-ᑯᑦ ᒥᑦᓵᓄᑦ. ᑲᑎᓕᒫᕐᓱᒋᑦ 44-ᓂᒃ ᑎᒥᐅᑉ ᐃᓗᐊᓂ ᐱᓇᓱᒐᕐᓂᒃ ᐊᒻᒪᓗ 211-
ᓂᒃ ᑎᒥᐅᑉ ᓯᓚᑖᓂ ᐱᓇᓱᒐᕐᓂᒃ ᓄᐃᑦᓯᖃᑦᑕᓯᒪᔪᒍᑦ ᐅᒃᑯᐃᕕᑦᑎᓂ.  

• ᑐᑭᒧᐊᑦᑎᓯᓂᖅ ᐅᖃᕕᒎᓕᕐᑎᓯᒍᑎᓂᒃ ᐊᑦᑐᐊᔪᓂᒃ ᐊᑦᔨᒌᖕᖏᑐᓄᑦ ᑎᒥᐅᑉ ᐃᓗᐊᒍᑦ ᓯᓚᑖᒍᓪᓗ 
ᐊᓪᓚᑕᐅᓯᒪᔪᓄᑦ. ᑖᒃᑯᐊ ᑐᓴᕐᑎᓯᒍᑏᑦ ᐅᓪᓗᖏᓐᓂ, 103-ᓂᒃ ᐅᖃᕕᒎᓕᕐᑎᓯᖁᔨᒍᑎᓂᒃ ᐱᖃᑦᑕᓚᐅᔪᔪᒍᑦ.  

• ᐅᑭᐊᕐᓯᐅᑏᑦ ᐊᑐᐊᒉᑦ ᕿᒥᕐᖃᓵᕐᓯᐅᑎᓂᒃ ᑐᓴᕈᑎᓂᒃ ᐱᔭᕇᓚᐅᔪᔭᕗᑦ ᑐᓂᑦᓱᒋᓪᓗ 4,000 ᐅᖓᑖᓃᑦᑐᓄᑦ 
ᓄᓇᕕᒻᒥ ᐃᓪᓗᓄᑦ ᐊᒻᒪᓗ ᖃᕆᑕᐅᔦᑦ ᐱᑐᕝᕕᖓᑎᒍᑦ.  

• ᐃᑲᔪᓚᐅᔪᔪᒍᑦ ᑫᓪᓗᐊᓂᕐᒥᒃ ᐊᑦᔨᒌᖕᖏᑐᓂᒃ ᐊᔭᐅᕈᑎᓂᒃ ᐃᓚᖃᕐᑎᓗᒋᑦ ᓴᓇᔩᑦ ᐱᓇᓱᐊᒐᖓᓂᒃ, NPS-ᑯᑦ 
ᖁᑭᐅᑎᓄᑦ ᐊᑦᑕᓀᓐᓂᒥᒃ ᐃᓕᓐᓂᐊᕈᑎᖓᓂᒃ ᐊᒻᒪᓗ ᐊᕐᕌᒍᑕᒫᑦ 2021-ᒥ ᐃᑯᐊᓪᓚᒧᑦ ᐊᑦᑕᓇᖕᖏᓂᕐᒥᒃ 
ᑫᓪᓗᐊᕈᑎᒥᒃ.  

• ᐃᑲᔪᓚᐅᔪᔪᒍᑦ ᒪᑭᑕᒍᓐᓇᑐᓂᒃ ᐱᓇᓱᒐᓕᕆᔨᓂᒃ ᓴᓇᑎᓪᓗᒋᑦ ᑎᒥᐅᑉ ᐃᓗᐊᓂ ᖃᐅᔨᒪᔭᑦᓴᓕᕆᔪᒥᒃ 
ᑕᑯᓐᓇᕋᑦᓴᒥᒃ ᐱᑦᔪᑎᓕᒻᒥᒃ ᐱᒋᐅᕐᓴᐅᑏᑦ ᑮᓇᐅᑦᔭᑎᑦᓯᒍᑎᖏᓐᓂᒃ ᐊᒻᒪᓗ ᓈᓭᑏᑦ C ᐊᓪᓚᕕᑦᓴᖏᓐᓂᒃ ᐊᒻᒪᓗ 
ᓱᓕ YES ᓄᓇᕕᒃ ᐃᓱᒪᑖᕐᑎᓯᕗᖅ ᑕᑯᓐᓇᕋᑦᓴᖓᓂᒃ. 

http://www.krg.ca/
http://www.krpf.ca/

• ᐃᑲᔪᓚᐅᔪᔪᒍᑦ ᐃᖏᕐᕋᒍᑎᓂᒃ ᐱᑦᔪᔨᕕᒻᒥᒃ ᓴᓇᑎᓪᓗᒋᑦ ᑎᒥᐅᑉ ᐃᓗᐊᓂ ᑕᑯᓐᓇᕋᑦᓴᓂᒃ ᐱᑦᔪᑎᖃᕐᑎᓗᒋᑦ 
ᐱᓇᓱᑦᑎᓂᒃ ᐃᓕᓐᓂᐊᑎᑦᓯᒍᑎᓂᒃ ᓄᑖᓄᑦ ᐱᓇᓲᑎᓄᑦ ᓄᑖᒥ ᑰᔾᔪᐊᕌᐲᐅᑉ ᒥᕝᕕᖓᑕ ᓄᓇᒃᑰᔫᖃᐅᑎᖓᓂ 
ᐊᒻᒪᓗ ᓄᑖᒥ ᓴᓪᓗᐃᑦ ᒥᕝᕕᖓᑕ ᖃᖓᑦᑕᔫᕐᓂᐊᕕᖓᓂ. 

• 2019-ᒥ ᐊᕐᕌᒍᑕᒫᑦ ᑐᓴᕈᑏᑦ ᐱᔭᕇᓚᐅᔪᔪᑦ ᐊᒻᒪᓗ ᐅᓪᓗᒥ ᐊᑐᐊᒐᓕᐊᖑᓕᕐᓱᑎᒃ ᐊᒻᒪᓗ 
ᐋᕐᕿᓱᕐᑕᐅᓴᐅᑎᒋᓚᖓᓕᕐᓱᑎᒃ ᐊᐅᓪᓚᑐᑦᓴᓕᐊᕆᓗᒋᑦ ᐊᒻᒪᓗ ᐊᓚᒃᑲᑕᐅᒻᒥᓗᑎᒃ KRG-ᑯᑦ ᖃᕆᑕᐅᔭᓄᑦ 
ᐅᒃᑯᐃᕕᖓᓂ. ᐊᓪᓚᓂᖅ 2020-ᒥ ᐊᕐᕌᒍᑕᒫᑦ ᑐᓴᕈᑎᓂᒃ ᑲᔪᓯᖏᓐᓇᑐᖅ. 

• ᑖᓐᓇ ᐱᑦᔪᔨᕕᒃ ᐋᕐᕿᓱᐃᓚᐅᔪᔪᖅ ᓱᒍᑎᑦᓴᓂᒃ ᑕᑯᓂᐊᑐᐃᓐᓇᓱᓂ U.S. Consul ᑭᒡᒐᖓ ᑯᐯᒃ ᓯᑎᒥ 
ᑰᔾᔪᐊᒧᑦ ᑎᑭᓯᒪᑎᓪᓗᒍ ᐃᓚᖃᕐᒥᓱᓂ ᐊᒥᓲᖕᖏᑐᓂᒃ ᒪᓕᑦᑎᓂᒃ ᐆᑦᑑᐱᕆᐅᑎᓪᓗᒍ.  

• ᐱᓇᓱᐊᕈᓯᑕᒫᑦ ᑐᓴᕋᑦᓴᓂᒃ ᕿᒥᕐᕈᒋᐊᖕᖓᐅᑏᑦ ᐋᕐᕿᓱᕐᑕᐅᓲᖑᕗᑦ ᑐᔫᑕᐅᑦᓱᑎᓪᓗ KRG-ᑯᑦ ᐳᕐᑐᓂᕐᓴᖏᓐᓄᑦ 
ᑲᑎᒪᔨᓄᑦ.  

• ᐃᑲᔪᓚᐅᔪᔪᒍᑦ ᐃᓄᓕᒫᑦ ᐊᑦᑕᓀᓐᓂᖓᓂᒃ ᐱᑦᔪᔨᕕᒻᒥᒃ ᖃᓄᐃᓘᖃᑎᖃᕐᑎᓗᒋᑦ ᓯᕗᓕᕐᑎᓂᒃ ᐅᑭᐅᕐᑕᑐᒥ 
ᓄᓇᓕᓐᓂ ᑰᕕᑦ-19 ᐃᕐᐸᐸᓪᓕᐊᓂᖓ ᓱᕐᕃᓕᕐᑎᓗᒍ ᓄᓇᓯᒪᔪᓂᒃ ᐊᒥᓱᐃᓂ ᓄᓇᓕᓐᓂ.  

• ᐃᑲᔪᓚᐅᔪᔪᒍᑦ ᓱᖃᑦᓯᓂᕐᒥᒃ ᐱᑦᔪᔨᕕᒻᒥᒃ ᑫᓪᓗᐊᑎᓪᓗᒍ ᙯᔪᓂᒃ ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᕐᔪᐊᓂᒃ 
ᖃᓗᓯᑦᓱᑎᒃ ᐊᑐᕈᒫᕐᑐᓂᒃ 2023-ᒥ Wood Buffalo-ᒥ ᐋᓪᐴᑕᐅᑉ ᓄᓇᖓᓂ, 2024-ᒥᓗ ᐊᓛᔅᑲᒥ ᐊᒻᒪᓗ 
2026-ᒥ ᓚᓴᒥ.  

 
3. ᑐᓴᕋᑦᓴᓂᐊᕐᑏᑦ, ᐊᓪᓚᒍᑏᑦ, ᑐᓴᕋᑦᓴᓂᒃ ᐊᓂᑦᓯᒍᑏᑦ:  

 
• KRG-ᑯᑦ NPS-ᑯᓪᓗ ᓄᐃᖃᑦᑕᓚᐅᔪᔪᑦ 4-ᓂ ᐊᓪᓚᒍᑎᓂ ᑖᒃᑯᐊ ᑐᓴᕐᑎᓯᒍᑏᑦ ᐅᓪᓗᖏᑦᑕ ᐃᓗᐊᓂ, ᓄᓇᓕᓕᒫᑦ 

ᐊᒻᒪᓗ ᓄᓇᕐᔪᐊᑉ ᑐᓴᕋᑦᓴᖏᑎᒍᑦ; 

• ᐱᖓᓱᑦ ᑐᓴᕋᑦᓴᓂᒃ ᐊᓂᑦᓯᒍᑏᑦ ᐊᑐᐊᒐᓕᐊᖑᓚᐅᔪᔪᑦ ᑖᒃᑯᐊ ᑐᓴᕐᑎᓯᒍᑏᑦ ᐅᓪᓗᖏᓐᓂ ᐃᓚᖃᓱᑎᒃ ᑰᕕᑦ-19 
ᒪᓕᒐᖏᓐᓂᒃ ᒥᕝᕕᓂ, ᐃᑎᕐᓯᒪᓐᓇᓯᕕᒻᒥᒃ ᐃᕗᔨᕕᒻᒥ ᐋᕐᕿᑕᐅᔪᒥᒃ ᓇᐅᓕᒫᓄᑦ ᖃᓂᒪᓐᓇᖃᕐᑎᓗᒍ ᐊᒻᒪᓗ 
CRTC-ᑯᑦ ᑭᖑᓪᓕᐹᒥᒃ ᐊᖏᕈᑎᖏᓐᓂᒃ ᑮᓇᐅᔦᕈᑎᓂᒃ ᐃᕙᓘᔭᓄᑦ-ᑕᑯᓐᓇᐅᑏᑦ ᐱᓇᓱᑦᑕᐅᒍᑎᖓᓄᑦ.  

• ᑖᓐᓇ ᐱᑦᔪᔨᕕᒃ ᑲᒪᓚᐅᔪᔪᖅ ᑐᓴᕋᑦᓴᓂᐊᕐᑏᑦ ᑕᓂᕿᐅᑎᖏᓐᓂᒃ ᐊᑦᑐᐊᔪᓂᒃ ᓱᕐᕃᒍᑎᓄᑦ ᑰᕕᑦ-19 
ᐃᕐᐸᐸᓪᓕᐊᓂᖓᓂ ᓄᓇᕕᒻᒥ ᓄᓇᓕᓐᓄᑦ, ᐃᑯᐊᓪᓚᑐᖃᕐᑎᓗᒍᓗ ᑰᔾᔪᐊᑉ ᐸᕐᓇᓀᕐᓯᕕᖓᓂ, ᐋᖓᔮᓐᓇᑐᐃᓪᓗ 
ᑎᒍᔭᐅᑎᓪᓗᒋᑦ NPS-ᑯᓐᓄᑦ ᐊᒻᒪᓗ ᐱᔭᕇᕐᒪᑕ ᖃᒻᒥᖅ ᐱᓇᓱᑦᑕᐅᓂᕆᓚᐅᕐᑕᖓᓂᒃ ᐃᕙᓘᔭᓄᑦ-ᑕᑯᓐᓇᐅᑏᑦ 
ᐃᓕᐅᕐᖃᑕᐅᒍᑎᖏᑦᑕ ᑕᓯᐅᔭᕐᔪᐊᕐ ᓯᓂᖓᑎᒍᑦ.  

 

4. ᐃᓅᖃᑎᒌᑦ ᑐᓴᐅᒪᐅᑎᖏᑦ:  
 

• ᑖᒃᑯᓇᓂ ᑐᓴᕐᑎᓯᒍᑏᑦ ᐅᓪᓗᖏᓐᓂ, ᑕᑯᓐᓇᕋᑦᓭᑦ ᐊᒻᒪᓗ ᐊᑦᔨᖑᐊᑦ ᓄᐃᑕᐅᓯᒪᔪᑦ KRG-ᑯᑦ ᖴᐁᔅᐳᒃᒥ 
ᒪᑉᐱᕕᖓᓂ ᓂᑦᑕᓂᕐᒥᒃ ᐃᓚᔨᓚᐅᔪᔪᑦ 61-ᓄᑦ ᐊᓪᓚᓂᐊᒐᕐᓄᑦ ᐊᒻᒪᓗ ᓴᓇᓚᐅᔪᑦᓱᑎᒃ 91-ᓂᒃ ᓄᑖᓂᒃ 
“ᐱᐅᑦᓴᕈᑎᓂᒃ” ᑲᑎᓕᒫᕐᓱᒋᑦ ᖃᓂᑦᓴᓕᕐᑐᓂᒃ 3,600-ᓂᒃ. ᐃᒻᒥᒎᕐᑐᑦ ᐃᑉᐱᒍᓱᑦᑏᑦ ᑕᑯᑦᓴᕈᐃᓚᐅᔪᔪᑦ 
ᓄᐃᑕᕗᑦ ᐱᖕᖑᑎᑦᓯᖃᑦᑕᕆᐊᖏᓐᓂᒃ 10,133-ᓂᒃ ᑲᒪᒍᑎᓂᒃ (ᓂᓪᓕᕈᑏᑦ, ᐅᖃᐅᓯᑦᓴᑖᑦ ᐊᒻᒪᓗ ᐊᓯᓂᒃ 
ᑕᑯᑎᑦᓯᒍᑏᑦ). 

• ᑲᔪᓯᖏᓐᓇᓚᐅᔪᔪᖅ ᑲᒪᔨᐅᓂᕐᒥᒍᑦ ᐊᐅᓚᑦᓯᔨᐅᓂᕐᒥᒍᓪᓗ ᐅᖃᐅᓯᑦᓴᓂᒃ ᐊᒻᒪᓗ ᐊᑐᐊᒐᓕᐊᓂᒃ KRG-ᑯᑦ, 
ᑕᒫᓂᒃᑯᑦ, ᐃᓱᒪᒃᑯᑦ, ᐃᓕᒌᑦ ᓄᓇᕕᒃ-ᑯᐯᒃ ᐊᒻᒪᓗ ᓄᓇᕕᒻᒥ ᐱᐊᕋᕐᓂᒃ ᐯᕆᑦᓯᕖᑦ ᖴᐁᔅᐳᒃᒥ ᒪᑉᐱᕕᖏᓐᓂᒃ.  

• ᓂᒫᓪᓚᐅᑎᖃᖃᓚᐅᔪᔪᖅ ᑲᔪᓯᑦᓭᓇᕐᑐᓂᒃ YES ᐊᒻᒪᓗ ᒪᑭᑕᒍᓐᓇᑐᓂᒃ ᐱᓇᓱᒐᑦᓴᓂᒃ ᐱᑦᔪᔨᕕᒻᒥᒃ ᐃᓅᖃᑎᒌᑦ 
ᑐᓴᐅᒪᐅᑎᖏᑎᒍᑦ ᑐᑦᓯᕋᐅᑎᓂᒃ.   

• ᐃᑲᔪᓚᐅᔪᔪᖅ ᓄᐃᑖᑎᕆᓂᒃᑯᑦ ᐊᒥᓱᐃᓂᒃ ᐅᖃᐅᑦᔨᒍᑎᓂᒃ ᐱᑦᔪᑎᓕᓐᓂᒃ ᓂᐅᕕᕐᑐᓂᒃ ᐱᑦᔪᔨᒍᑎᓂᒃ 
ᐃᓕᖓᔪᓂᒃ ᑕᒫᓂᒃᑯᑦ ᖴᐁᔅᐳᒃᒥ ᒪᕐᐱᕕᖓᓄᑦ ᐊᒻᒪᓗ ᖃᕆᑕᐅᔭᓄᑦ ᐅᒃᑯᐃᕕᖓᓄᑦ.  

• ᑲᔪᓯᑎᑦᓯᓚᐅᔪᔪᖅ 2021-ᒥ ᐃᑯᐊᓚᒧᑦ ᐊᑦᑕᓀᓐᓂᐅᑉ ᑫᓪᓗᐊᕈᑎᖓᓂᒃ ᐃᓚᒋᑦᓱᒋᑦ ᐱᕙᓪᓕᐊᓂᖅ/KMHB.  

5. KRG-ᑯᑦ ᓱᑎᑦᓯᒍᑎᖏᑦ ᐊᒻᒪᓗ ᐱᓇᓱᑦᑕᖏᑦ:  
 

• ᑖᓐᓇ ᐱᑦᔪᔨᕕᒃ ᐋᕐᕿᓱᐃᓯᒪᔪᖅ ᑫᓪᓗᑐᕈᑎᒥᒃ ᖃᐅᔨᑎᑦᓯᒍᑎᑦᓴᒥᒃ ᓄᓇᓯᒪᔪᓂᒃ 
ᓄᐃᑦᓯᖃᑦᑕᕆᐊᖃᕐᓂᖓᓂᒃ ᓈᒻᒪᑐᓂᒃ ᑭᓇᐅᓂᕐᒧᑦ ᓇᓗᓀᒃᑯᑕᕐᓂᒃ ᐱᕙᓪᓕᑕᐅᓚᖓᓗᑎᒃ ᐅᕐᓱᐊᓘᑉ 
ᐊᑭᑭᓪᓕᑎᕈᑎᖓᓄᑦ ᐃᓅᓯᐅᑉ ᐊᑭᑐᓂᖓᓂᒃ ᐃᑯᓪᓚᑎᑦᓯᒍᑏᑦ ᐱᓂᐊᕐᓂᖓᑕ ᐊᑖᒍᑦ. 

• ᐃᑲᔪᓚᐅᔪᔪᖅ ᓚᕚᓪ ᓯᓚᑦᑐᓴᕐᕕᒥᒃ ᐊᓂᐊᑦᓯᑎᓪᓗᒍ ᓄᐃᕋᑖᒥᒃ ᓄᓇᕕᒻᒥ ᑭᓯᒍᑎᓂᒃ ᐊᓪᓚᓂᐊᒑᐱᒻᒥᒃ 
ᑎᒥᐅᔪᓄᑦ ᐊᒻᒪᓗ ᓄᓇᓕᓐᓄᑦ ᓄᓇᕕᐅᑉ ᐃᓗᐊᓂ.   

• ᐃᑲᔪᓚᐅᔪᔪᖅ ᑫᓪᓗᐊᕈᑎᒥᒃ ᐃᓄᐃᑦ ᐊᑦᑕᓀᓐᓂᖓᓂᒃ ᐱᑦᔪᔨᕕᐅᑉ ᐊᕐᕌᒍᑕᒫᑦ ᐃᑯᐊᓪᓚᑐᕐᓂᐊᑎᓄᑦ 
ᐊᖓᔪᕐᖄᓂᒃ ᑲᑎᒪᑎᑦᓯᓂᖓᓂᒃ ᑰᔾᔪᐊᒥ ᐊᑦᔨᒌᖕᖏᑐᓂᒃ ᐅᖃᐅᑦᔨᒍᑎᓂᒃ ᓄᐃᑦᓯᒍᑎᒋᖃᑦᑕᓱᒍ 
ᖴᐁᔅᐳᒃᒥ. 

• ᑖᓐᓇ ᐱᑦᔪᔨᕕᒃ ᐋᕐᕿᓱᐃᓚᐅᔪᔪᖅ ᓱᓕᒍᑎᓂᐅᑉ ᐊᒻᒪᓗ ᒪᒥᐅᑎᓂᐅᑉ ᐅᓪᓗᖓᓂ ᓇᓪᓕᐅᓂᕐᓱᕈᑎᓂᒃ 
ᐃᓚᖃᕐᑎᓗᒋᑦ  ᐁᑦᑐᑐᐃᓂᕐᒥᒃ ᐊᐅᐸᓛᖓᔪᓂᒃ ᐅᕕᓂᕈᕐᓂᒃ  KRG-ᑯᑦ ᐱᓇᓱᑦᑎᓕᒫᖏᓐᓄᑦ ᓄᓇᕕᐅᑉ 
ᐃᓗᐊᓂ.  

• ᑐᓴᕆᐊᕐᓯᒪᓚᐅᔪᔪᖅ ᐁᑦᑑᑕᐅᑎᓪᓗᒋᑦ ᓯᕗᓪᓕᐹᑦᓴᔦᑦ ᐃᓄᐃᑦ ᓴᕝᕕᒥᐅᑕᖏᑦᑕ (ᐃᓄᐃᑦ ᓄᓇᕐᔪᐊᖓᓄᑦ) 
ᑕᓪᓕᒪᓄᑦ ᐃᓕᑕᕆᔭᐅᓪᓚᕆᑦᑐᓄᑦ ᓄᓇᕕᒻᒥ ᓄᓇᓯᒪᔪᓄᑦ ᐁᑦᑑᑎᖃᕐᑎᓗᒍ ᑲᕙᓇᒧᑦ-ᑐᖓᓪᓕᖅ ᑯᐯᒻᒥ, 
ᒥᓯᐊᓪ ᑐᐃᔫᓐ ᐊᑦᔨᐅᖏᑦᑐᒥᒃ ᓇᓪᓕᐅᓂᖃᕐᑎᓯᑦᓱᓂ ᑰᔾᔪᐊᒥ. 

• ᐱᒋᐊᕐᑎᓯᓂᑦᓴᖅ ᐃᖏᕐᕋᒍᑎᓂᒃ ᐱᑦᔪᔨᕕᐅᑉ ᓇᓴᕐᓄᑦ ᐊᑦᑕᓇᖕᖏᓂᕐᒥᒃ ᑫᓪᓗᐊᕈᑎᖓᓂᒃ 
ᓯᕗᓂᓕᐅᕐᑕᐅᓯᒪᔪᖅ ᐅᑭᐊᒧᑦ ᑕᒡᒍᖓ ᐅᖓᕐᕙᕆᐊᕐᑕᐅᓚᐅᔪᔪᖅ ᐱᑦᔪᑎᖃᕐᓱᓂ ᓯᓚᕐᔪᐊᒥ ᖃᓂᒪᒍᑎᐅᑉ 
ᐃᕐᐸᓂᖓᓂᒃ: ᑕᑯᓐᓇᕋᑦᓭᑦ ᐱᖓᓱᑦ, ᐃᓄᓕᒫᓂᒃ ᑐᓴᕐᑎᓯᒍᑎ ᑐᓴᐅᑎᑎᒍᑦ ᐊᒻᒪᓗ ᐊᑭᓐᓇᒥᐅᑌᑦ 
ᐊᑐᐃᓐᓇᐅᓕᕐᑐᑦ ᐊᓂᑐᐃᓐᓇᕆᐊᖃᕐᓕᕐᓱᑎᒃ ᖃᓄᐃᓕᖓᓂᐅᔪᖅ ᐱᐅᓯᐅᒥᑐᐊᕐᐸᑦ.  

ᑐᓴᐅᒪᒍᑎᓂᒃ ᐱᑦᔪᔨᕕᒻᒥ ᐱᓇᓱᑦᑏᑦ  
 
ᕆᐋᓪ ᓯᑫᓐ rseguin@krg.ca ᑐᑭᒧᐊᑦᑎᓯᔨ 
   
ᕕᑦᑑᔭ ᓯᒥᒐᖅ  vsimigaq@krg.ca  ᑐᓴᐅᒪᒍᑎᓂᒃ ᑐᑭᒧᐊᑦᑎᓯᔨ 
 
ᔮᓐ ᐹᓯᐊᓗ jbarcelo@krg.ca ᑐᓴᐅᒪᒍᑎᓂᒃ ᑲᒪᔨ  
 
ᕉᑦᓯᐅ ᕙᓕᐊᓐᓴ  ᑐᓴᐅᒪᒍᑎᓂᒃ ᑲᒪᔨ 
 
ᐃᓐᓄᕆᐊᓕᒃ                           ᑐᓴᐅᒍᑎᓂᒃ ᑲᒪᔨ  
 
ᒫᑦᓯᐅ ᐸᐱᓗᓐ-ᑖᕐᕘ  mpdarveau@krg.ca  ᐃᓅᖃᑎᒌᑦ ᑐᓴᐅᒪᐅᑎᖏᓐᓂᒃ ᑲᒪᔨ 
 
ᐊᓈᔅ ᖃᐹᔅ ahabbash@krg.ca  ᖃᕆᑕᐅᔭᓄᑦ ᐱᑐᕝᕕᓕᕆᔨᒻᒪᕆᒃ  
 
ᐃᐊᑦᓴᓐ ᒪᕈᔮᒪ emaruyama@krg.ca ᐊᑦᔨᖑᐊᑦᓴᓂᒃ ᓴᓇᔨ 

